
Rezime/Abstract

U uslovima budžetskih ograničenja gdje javni organi moraju od niza značajnih kapitalnih projekata izabrati one koji su
najznačajniji, javno - privatno partnerstvo se javlja kao ključ uspjeha. Javno - privatno partnerstvo nudi niz prednosti u
odnosu na tradicionalne javne finansije omogućavajući finansiranje više kapitalnih projekata istovremeno, iskorištavanje
kapaciteta privatnog sektora, te pružanje kvalitetnijih i povoljnijih usluga od općeg interesa. Svakako ne treba zaboraviti i
nedostatke javno - privatnog partnerstva kao načina finansiranja, te brojne ograničavajuće faktore njegove primjene,
posebno u manje razvijenim zemljama kao što je Bosna i Hercegovina. Zbog specifičnosti transakcija u javno - privatnom
partnerstvu specifičan je i računovodstveni tretman imovine i obaveza proizašlih iz ovakvih projekata. Naša pažnja biće
usmjerena na bilansni i vanbilansi tretman navedenih stavki, te ocjenu opravdanosti primjene javno - privatnog partnerstva
kao načina finansiranja projekata na temelju računovodstvenog tretmana. Razmatrat ćemo i primjenu javno - privatnog
partnerstva u cilju unaprijeđenja javnog sektora, kao i potrebu za uspostavljanjem jedinstvenih računovodstvenih
standarda za tretman transakcija u javno - privatnom partnerstvu. Analizirat ćemo metode izvještavanja o javno -
privatnom partnerstvu i dostupnost određenih vrsta informacija o projektima javno - privatnog partnerstva, a u svrhu
povećane transparentnosti javnog sektora. Ključne riječi: javno - privatno partnerstvo, bilansni tretman, vanbilansni
tretman, izvještavanje u javno - privatnom partnerstvu, unaprijeđenje javnog sektora.

